
 Muxlisa Bahodir qizi Roʻziyeva, 
Navoiy davlat konchilik va texnologiyalar universiteti 

“Ijtimoiy-gumanitar fanlar va jismoniy tarbiya” kafedrasi assestenti 
 

OʻZBEKISTONDA 1991–2025- YILLARDA BOLALAR SPORT SOHASINI 
RIVOJLANTIRISHNING  HUQUQIY ASOSLARNING SHAKLLANISHI 

 
For citation: Muxlisa B. Roʻziyeva. FORMATION OF THE LEGAL FRAMEWORK FOR THE 
DEVELOPMENT OF CHILDREN'S SPORTS IN UZBEKISTAN IN 1991–2025. Look to the past. 
2025, vol. 8, issue 9. 

 
 

http://dx.doi.org/10.5281/zenodo.17548804 
 

ANNOTATSIYA 
Ushbu maqolada Oʻzbekiston Respublikasida bolalar sport sohasini rivojlantirishga 

qaratilgan me’yoriy-huquqiy hujjatlar hamda ularning yaratilishi jarayoni batafsil tahlil qilinadi. 
Shuningdek, sohada amalga oshirilayotgan islohotlar va ularning dastlabki bosqichlari koʻrib 
chiqiladi. Maqolada mavjud muammolar, xususan, bolalar sportini rivojlantirishdagi qiyinchiliklar 
va cheklovlar haqida ham fikr yuritiladi. Bundan tashqari, kelajakdagi istiqbolli yoʻnalishlar va 
rivojlanish imkoniyatlari yuzasidan muhim ma’lumotlar berib boriladi. Mazkur tahlillar bolalar 
sportini yanada samarali tashkil etish va uning rivojlanishiga koʻmaklashish maqsadida amalga 
oshirilmoqda. 

Kalit soʻzlar: huquqiy asos, sport, sogʻlom va faol jamiyat, Barkamol avlod, sport 
federatsiyalari, “Yoshlar siyosati”, “Besh tashabbus”, barkamol avlod, Milliy Olimpiya qoʻmitasi, 
jismoniy madaniyat, kurash feederatsiyalari. 

  
Mухлиса Бахадировна Рузиева, 

Навоийский государственный горно-технологический университет 
Ассистент кафедры “Социально-гуманитарные  

науки и физическое воспитание” 
 

ФОРМИРОВАНИЕ ПРАВОВЫХ ОСНОВ РАЗВИТИЯ ДЕТСКОЙ 
СПОРТИВНОЙ СФЕРЫ В УЗБЕКИСТАНЕ В 1991-2025 ГОДЫ 

 
АННОТАЦИЯ 

В данной статье будут подробно проанализированы нормативные правовые акты, 
направленные на развитие детской спортивной сферы в Республике Узбекистан, а также 
процесс их создания. Также будут рассмотрены проводимые реформы в отрасли и их 
начальные этапы. В статье также рассматриваются существующие проблемы, в частности 
трудности и ограничения в развитии детского спорта. Кроме того, будет дана важная 
информация о перспективных направлениях и возможностях развития. Данный анализ 
проводится с целью более эффективной организации детского спорта и содействия его 
развитию. 

http://dx.doi.org/10.5281/zenodo.17548804

Ключевые слова: правовая основа, спорт, здоровое и активное общество, 
гармоничное поколение, спортивные федерации, молодежная политика, Пять инициатив, 
гармоничное поколение, Национальный олимпийский комитет, Физическая культура, 
федерации кураша. 

  
Mukhlisa B.Ruzieva, 

Navoi State University of mining technology 
Associate professor of the Department “Social and  

Humanitarian sciences and physical education” 
 

FORMATION OF THE LEGAL FRAMEWORK FOR THE DEVELOPMENT OF 
CHILDREN'S SPORTS IN UZBEKISTAN IN 1991–2025 

ABSTRACT  
This article will analyze in detail the regulatory legal acts aimed at the development of 

children's sports in the Republic of Uzbekistan, as well as the process of their creation. Reforms in 
the field and their early stages are also considered. The article will also consider the existing 
problems, in particular, difficulties and restrictions in the development of children's sports. In 
addition, important information is provided about promising areas and development opportunities. 
This analysis is being conducted to more effectively organize children's sports and promote their 
development. 

Index Terms: legal framework, sport, healthy and active society, harmonious generation, 
sports federations, Youth Policy, five initiatives, harmonious generation, National Olympic 
Committee, physical education, wrestling federations 

  
Mavzuning dolzarbligi: 
Ertangi kunimizning egalari boʻlmish yoshlar va ular bilan bogʻliq har qanday soha borki 

e’tibor markazida boʻlmoqda. Oʻzbekiston Respublikasida ham sogʻlom avlodni tarbiyalash, 
yoshlar orasida sport hamda jismoniy tarbiyani kengroq yoyish bugungi kunimizning ustuvor 
yoʻnalishlaridandir. “Sport – sogʻlom xalq, sogʻlom avlodning tayanch ustuni” deya 
ta’kidlaydilaydilar Oʻzbekiston Respublikasi Prezidenti, Milliy Olimpiya qoʻmitasi raisi Shavkat 
Mirziyoyev va aynan sport sohasini yanada rivijlantirish uchun davlatimiz tomonidan islohatlar 
orqali yangiliklar kiritilib borilimoqda. Bolalar sportini huquqiy jihatdan tartibga solish va qoʻllab-
quvvatlashda davlat tomonidan qabul qilingan qonunlar, qarorlar va dasturlar muhim ahamiyat kasb 
etadi. 

Mustaqilligimizning ilk davrlarida boshqa sohalar qatori sport sohasida ham bir qator 
muhim me’yoriy-huquqiy hujjatlar qabul qilingan boʻlib, sport sohasini rivojlantirishda ular muhim 
ahamiyatga ega boʻldi. 1993-yilda "Jismoniy tarbiya va sport toʻgʻrisida"gi Qonun ilk me’yoriy 
hujjatlardan boʻlib, Oʻzbekiston Respublikaisda jismoniy tarbiya va sport sohasini tartibga solish, 
sogʻlom turmush tarzini shakllantirish, sport harakatlarini rivojlantirish, boalalar va yoshlar orasida 
sportni ommalashtirish uchun huquqiy asos yaratish maqsadida qabul qilingan. Asosiy vazifalari 
aholining sogʻligʻini mustahkamlash, sogʻlom turmush tarzini aholining hayoti tartibiga kiritish, 
jismoniy tarbiya va sport bilan shugʻullanish, sport tashkilotlari, jamiyatlar va muassasalar 
faoliyatini tartibga solish, bolalar va oʻsmirlar sportini rivojalantirish uchun zarur shart-sharoitlarni 
yaratish, sportda xalqaro hamkorlikni kengaytirishdan iborat edi. Ushbu qonun asosida Respublika 
miqyosida sport jamiyatlari va federatsiyalari shakllantirildi va ularga huquqiy maqom berildi. 
Futbol Federatsiyasi (yoshlar ligasi) va Kurash Federatsiyasi (oʻmirlar va yoshlar oʻrtasida), 
dzyuda, boks, tennis, yengil atletika federatsiyalari- maktab va sport maktablari oʻrtasida turnirlar 
oʻtkazila boshlandi. “Barkamol avlod” sport harakati shakllantirildi, maktab va kollejlar oʻrtasida 
sport musobaqalari, talablar oʻrtasida “Universiada”, sport inshootlarini qurish va modernizatsiya 
qilish, sport zaxirasini shakllantirishda asos yaratildi.[1] 

Tadqiqot materiallari va metodologiyasi: 

Respublikamizda J.M. Nurshin, R.S. Salamov, F.A.Kerimov, T.C. Usmonxoʻjaev, A.SH. 
Abdullaev, SH.X. Xankeldievlarning tadqiqotlarida jismoniy tarbiya darslarining ta’lim mazmunini 
boyitish shakl va metodlari yoritilgan. 

Sport sohasini rivojlantirishga qaratilgan qarorlardan yana biri, “Oʻzbekiston Respublikasi 
sportini yanada rivojlantirish va ommaviylashtirish chora-tadbirlari toʻgʻrisida” gi farmoni boʻlib, 
ushbu farmon doirasida sportni rivojlantirishning asosiy yoʻnalishlari belgilandi, ommaviy sportni 
targʻib qilish, sport infratuzilmasini yaxshilash va sportchilarni tayyorlash tizmi takomillashtirildi, 
sport infrastrukturasi obyektlarini qurish va ta’mirlash chora-tadbirlari doirasida yangi sport 
inshootlarini qurilib va mavjud ta’mirtalab inshootlarini ta’mirlandi, sport federatsiyalari va 
uyushmalarining mustahkamlandi va ularning xalqaro maydonda faoliyati kengaytirildi, 
sportchilarni tayyorlash tizimi takomillashtirildi va ularning xalaro musobaqalarda ishtirokini 
qoʻllab-quvvatlash choralari belgilab olindi, ommaviy sportni rivojlantirishga qaratilgan dasturlar 
ishlab chiqildi va amalga oshirildi. 

Tadqiqot natijalari: 
Istiqlol qoʻlga kiritilgan davrlarda, jadal tarzda boʻlmasa ham sport va sport sohasidagi 

tadbirlar keng miqyosda ommalashib, xalqaro sport natijalarida yaxshi natijalari qoʻlga kiritildi. 
1991-1997-yillarda milliy kurash boʻyicha jahon chempionatlari, tennis boʻyicha “Prezident 
kubogi” xalqaro turniri, Toshkent, Samarqand, Qarshi kabi shaharlarda “Chelenjer”, “Fyuchers”, va 
“Satellit” kabi xalqaro darajadagi musobaqalar oʻtkazildi. Mamlakatimizning sportchilari ilk bor 
mustaqi jamoa sifatida 1992, 1996-yilda yozgi, 1994-yilda qishki Olimpiya oʻyinlarida 
muvaffaqiyatli ishtirok etishdi.[2] 

Vazirlar Mahkamasining 1996 yil 17-yanvardagi “Oʻzbekistonda futbolni rivojlantirishning 
tashkiliy asoslari va prinsiplarini tubdan takomillashtirish chora tadbirlari toʻgʻrisida”gi 27-sonli 
qaroriga muvofiq, Qoraqalpogʻiston Respublikasi, viloyatlar markazlari va Toshkent shahrida 
futbol maktab internatlari tashkil etildi. Vazirlar Mahkamasining “Oʻzbekistonda jismoniy tartbiya 
va sportni yanada rivojlantirish chora tadbirlari toʻgʻrisida”gi 1999 yil 27-maydagi 271-sonli 
qaroriga asosan viloyatlar markazlarida olimpiya zahiralari kollejlari tashkil etildi.[3] 

2002-yil 5-apreldagi “Sportni rivojlantirish konsepsiyasi” Oʻzbekiston Respublikasi 
tomonidan sport sohasini kompleks ravishda takomillashtirish, ommaviy sportni kengaytirish, 
iqtidorli yoshlarni qoʻllab-quvvatlash, infratuzilmani yaxshilash kabi maqsadlarni belgilab bergan 
hujjat boʻlib, uning amalga oshirilishi natijasida bir qancha muhim oʻzgarishlar yuz berdi. 2002-
yilda Prezident qarori bilan “Bolalar sportini rivojlantirish jamgʻarmasi” tashkil etildi ushbu 
jamgʻarma yoshlarni sportga jalb qilish, bolalar sport maktablarini qoʻllab-quvvatlash va moddiy- 
texnik bazani yaxshilash kabi vazifalar bajarildi. Ushbu farmon doirasida “Umid Nihollari”, 
“Barkamol Avlod”, “Universiada” kabi yoshlar vamaktab yoshidagi sport musobaqalari tashkil 
etish boshlandi, bu esa oʻz navbatida iqtidorli yoshlarning aniqlanishi va rivojlanishiga turtki berdi. 
2001-yil Fargʻona shahrida “Umid nihollari” sport musobaqalari, 2002- yil Buxoro shahrida 
“Universiada-2002” oʻyinlari yuqori darajada oʻtkazildi. Moliyaviy va tashkilotchilik jihatidan 
davlat byudjetidan sport infrastrukturasi, bolalar sporti va yoshlar sporti dasturlariga mablagʻlar 
ajratilishi oshgan.[3] 

Sport tarixidagi eng muhim voqea-hodisalardan biri “Bolalar sportini rivojlantirish 
jamgʻarmasi” ning ta’sis etilishi boʻldi. Jamgʻarma 2002-yil 24-oktyabrda tashkil etiladi. Shu yillar 
davomida bolalar sportini rivojlantirish jamgʻarmasi mablagʻi hisobidan 1922 sport inshooti 283 
bolalar musiqa va san’at maktabi, 96 suzish havzasi qurilib foydalanishga topshirildi. 
Mamlakatimiz yoshlari xalqaro miqyosdagi turli musobaqalarda muntazam ishtirok etib, gʻolib va 
sovrindorlar qatoridan joy oldilar. Qolaversa, Toshkentdagi “Olimpiya shon-shuhrati” muzeyida 
jamgʻarma faoliyati boʻyicha koʻrgazmalar tashkil etildi. 2004-yil 29- avgustda Bolalar sportini 
rivojlantirish jamgʻarmasi faoliyatini takomillashtirish chora‑tadbirlari toʻgʻrisida”gi farmon ham 
ushbu jamgʻarma faoliyatini rivojlantirishga qaratildi. 

2002-yil 5-iyulda Oʻzbekiston Respublikasi Vazirlar Mahkamasining aholi  orasida tibbiy 
madaniyatni koʻtarish, ayollar salomatligini  mustahkamlash,  sogʻlom  avlodni tarbiyalashning 
ustuvor yoʻnalishlari xususidagi qarori eʼlon qilinib, hujjatda “Sogʻlom avlod uchun” sovrini uchun 

qizlar oʻrtasida sport musobaqalari, shu jumladan, sport musobaqalarini tashkil etish va oʻtkazish 
vazifasi  davlat  organlariga  yuklatildi. Respublika hududlarida Oʻzbekiston Xotin-qizlar qoʻmitasi 
tashabbusi  bilan  2005-yildan  boshlab  gimnastika,  sogʻlom  avlod,  oila  mavzular  boʻyicha  turli 
shiorlar ostida sport musobaqalari tashkil etilib, ularda 500 mingdan ortiq xotin-qizlar ishtirok edi. 

2003-yil 6-iyunda oʻquvchi va talabalarni sportga yanada  kengroq jalb qilish maqsadida 
uzluksiz sport musobaqlari tizimini tashkil etish borasidagi qarorida umumta’lim maktablarining 
oʻquvchilari, kollej oʻquvchilari va oliy ta’lim muassalari talabalarining sport oʻyinlari tashkil qilib 
borildi.[5] 

Prezidentimiz Shavkat Mirziyoyev oʻz vazifalariga kirishganlaridan soʻng ham yoshlar va 
ular oʻrtasida sport sohasini rivojlantirishga alohida ahamiyat qaratdi. “2017-2018-yillarda jismoniy 
tarbiya va sportni yanada rivojlantirish” boʻyicha qabul qilingan qaror va dasturlarda, sport 
majmualari, suzish, havzalari, sport klublari, tayyorlov bazalari bajarildi. 2017-2021-yillarda jami 
167 ta spsort inshooti, 90 ta spsort majmuasi va 77 ta suzish havzasini qurish, rekonstruksiya yoki 
kapiatl ta’mirlash, jihozlash va qayta jihozlash ishlari amalaga oshirilishi belgilanib, shu rejalar 
asosida rejalar amalga oshirilgan va ushbu rejalarni amalga oshirishda, 5 yilda byudjet mablagʻlari 
hisobidan 1 trln 230 mlrd soʻm mablagʻ ajratilgan.[6] 

2020-yil 29-yanvar Vazirlar Mahkamasining qarori: Sport obyektlarini barpo etish va 
rekonstruksiya qilish boʻyicha chora‑tadbirlar dasturi” asosida ham qator islohatlar olib borildi. 
2019-2020 yillarda markazdan moliyalashtirilgan 69 loyiha  uchun 307,7 milliard soʻm mablagʻ 
yoʻnaltirilgan va 53 ta obyekt umumiy qiymat 422 milliard soʻmga yaqin inshootlar foydalanishga 
topshirildi. Shu qaror asosida, Moʻynoqda universal sport majmuasi, Andijonda chim ustida xokkey 
maydoni qurilishi, Samarqandda Universal sport maneji rekonstruksiya qilinishi kabi inshootlar 
misol boʻla oladi. Mahallarda, sport maydonchalari qurilishi boshlanib 64 tasi foydalanishga 
topshirilgan. 

2023-yil 20-fevralda “Ommaviy sportni rivojlantirish va sport sohasida kadrlarni tayyorlash 
tizimini yaxshilash chora-tadbirlari haqida” Prezident farmoni Oʻzbekiston Respublikasi Jismoniy 
tarbiya va sport vazirligini va shuningdek, Oʻzbekiston Respublikasi Jismoniy tarbiya va sport 
davlat qoʻmitasi huzuridagi Bolalar sportini rivojlantirish jamgʻarmasi va uning Qoraqalpogʻiston 
Respublikasi, viloyatlar va Toshkent shahridagi hududiy boʻlinmalari tashkil etiladi. 

2025-yilning 13-fevral kuni olimpiya va paralimpiya harakati, ixtisoslashtirilgan va 
ommaviy sportni yangi bosqichga olib chiqish hamda aholi jismoniy faolligini oshirish chora-
tadbirlari boʻyicha videoselektor yigʻilishida, soʻnggi toʻrt yilda budjetdan sportga ajratilayotgan 
mablagʻ 1,5 trillion soʻmdan 3 trillion soʻmga oshganligi, 101 ta yirik sport inshootlari qurilganligi 
va 67 tasi rekonstruksiya qilinganligi qayd etib oʻtilgan. Hududlardagi 39 ta sport maktabi parasport 
turlariga ixtisoslashganligi, 2024-yilda musobaqalarda qatnashgan yoshlarning qamrovi, 10 
millionga yetganligi va faollik, qiziquvchilik oshganligi qayd etib oʻtildi. Shuningdek, 
mamlakatimiz boʻylab “sogʻlom inson- sogʻlom millat” gʻoyasi umumiy harakatga aylantirilishi va 
jismoniy faollik xalqimizning va yosh avlodning taraqqiyoti kalitlaridan bir sifatida ta’kinlandi.[7] 

Xulosa: 
Oʻzbekistonda 1991-2025 yillar davomida bolalar sport sohasini rivojlantirish boʻyicha 

huquqiy asoslarning shakllanishi mustaqillikdan keyingi ijtimoiy- siyosiy islohatlar jarayonida 
asosiy tamal toshlaridan boʻldi. Qabul qilingan qonun va qarorlar, amalga oshirilgan davlat 
dasturlari sportni milliy rivojlantirish strategiyasining muhim tarkibiy qismiga aylantirildi. 
Mamlakatimiz boʻylab, sportning ommaviyligini oshirish, sogʻlom turmush tarzini targʻib etish, 
sport inshootlarini modernizatsiya qilish va kadrlar salohiyatini oshirish borasida yutuqlarga 
erishildi. 

